Слуцкія вернікі змаглі дакрануцца да святыні

У кафедральным саборы святога Архангела Міхаіла г. Слуцка знаходзілася часціца Пояса Прасвятой Багародзіцы

Урачыстасці з нагоды дня памяці святой праведнай Сафіі, княгіні Слуцкай прайшлі ў Слуцку. Мінула 412 гадоў з таго часу, як завяршылася зямное жыццё святой. У межы Слуцкай епархіі была прынесена часціца Пояса Прасвятой Багародзіцы.

Мітрапаліт Мінскі і Заслаўскі Веніямін, Патрыяршы Экзарх усяе Беларусі, кіраўнік Слуцкай епархіі ўзначаліў сустрэчу прыбыцця ў кафедральны сабор святога Архангела Міхаіла г. Слуцка часціцы Пояса Прасвятой Багародзіцы. Ва ўрачыстасці прыняў удзел старшыня Слуцкага райвыканкама Уладзімір Гога.

Мітрапаліт Веніямін расказаў вернікам Слуцка пра гісторыю стварэння і ўшанавання Пояса Прасвятой Багародзіцы, а таксама пра сэнс малітоўнага пакланення святыні. Патрыяршы Экзарх здзейсніў малебныя спевы з акафістам Прасвятой Багародзіцы, пасля чаго ўсе жадаючыя змаглі папрасіць дапамогі і заступніцтва ў Божай Маці.

Некалькі сотняў вернікаў пажадалі дакрануцца да святыні, якая знаходзілася ў Міхайлаўскім саборы ў Слуцку.

Уладзімір Гога падзякаваў Уладыку за правядзенне богаслужэння і павіншаваў случчан са святам.

ДАВЕДАЧНА:

Пояс Прасвятой Багародзіцы - адна з найвялікшых святыняў, звязаных з жыццём Прачыстай Дзевы. Па паданні Яна Сама спляла яго з вярблюджай воўны і насіла аж да Свайго Успення. Спадчыннікамі дзвюх удавіц, якія атрымалі Пояс ад Багародзіцы, святыня перадавалася з пакалення ў лакаленне, а з IV стагоддзя яна знаходзілася ў Канстанцінопалі, заключаная ў залаты каўчэг з царскай пячаткай і пакладзеная ва Улахернскім храме. У X стагоддзі Пояс, ужо праслаўлены цудамі, быў падзелены на часткі.Адна з іхз ахоўваецца зараз на Афоне, у Ватапедскім манастыры.У 2011 годзе Пояс быў прывезены ў Расію. Святыня наведала 14 гарадоў і ёй пакланіліся больш за тры мільёны паломнікаў. У 2011 годзе да 200-годдзя Казанскага кафедральнага сабора часціца Пояса была перададзена на вечнае захоўванне ў Санкт-Пецярбург, куды штодня сцякаюцца сотні паломнікаў для таго, каб памаліцца Божай Маці перад вялікай святыняй. Асаблівую надзею на дапамогу Маці Божай ускладаюць праваслаўныя сем'і, якія не маюць дзяцей. Усячыстая пазбаўляе жанчын ад бясплоддзя і дорыць радасць мацярынстаа. Часціца Паяса Прасвятой Багародііцы змешчана ў каўчэг. Таксама ў каўчэгу знаходзяцца часціцы святых мошчаў бацькоў Багародзіцы - святых праведных Іаакіма і Ганны.

